
Shambhukritam 1 Vishnu Stotram

શમ્ભુકૃતં ૧ વિષ્ણુસ્તોત્રમ્

શમ્ભુરુવાચ ।
નાપશ્યત્તામનુપ્રાપ્તાં બ્રહ્મહત્યાં બહિઃ સ્થિતામ્ ।
તતોઽસૌ વૈષ્ણવં જ્ઞાત્વા ક્ષેત્રં દુરિતનાશનમ્ ।
તુષ્ટાવ પ્રયતો ભૂત્વા માધવં વન્દ્યમીશ્વરમ્॥ ૨૯-૩૮॥
જય જય જગદીશ નાથ વિષ્ણો જગદાનન્દનિધાન વેદવેદ્ય ।
મધુમથન નૃસિંહ   પીતવાસો ગરુડાધિષ્ઠિત માધવાદિદેવ॥ ૨૯-૩૯॥
વ્રજરમણ રમેશ રાધિકેશ ત્રિદશેશાખિલકામપૂર કૃષ્ણ ।
સુરવરકરુણાર્ણવાર્તિનાશિન્નલિનાક્ષાધિપતે   વિભો પરેશ॥ ૨૯-૪૦॥
યદુકુલતિલકાબ્ધિવાસ શૌરે કુધરોદ્ધારવિધાનદક્ષ ધન્વિન્ ।
કલિકલુષહરાઙ્ઘ્રિપદ્મયુગ્મ  ગૃણદાત્મપ્રદ કૂર્મ કશ્યપોત્થ॥ ૨૯-૪૧॥
કુકુપતિવનપાવકાખિલેજ્યાસ્રપકાલાસિતવસ્ત્ર બુદ્ધ કલ્કિન્ ।
ભવભયહર ભક્તવશ્ય ગોપ પ્રણત્તોદ્ધારક પુણ્યકીર્તિનામ  ॥ ૨૯-૪૨॥
ધરણિભરહરાસુરારિપૂજ્ય પ્રકૃતીશેશ જગન્નિવાસ રામ ।
ગુણગણવિલસચ્ચરાચરેશ ત્રિગુણાતીત સનાતનાગ્રપૂજ્ય ।
નિજજનપરિરક્ષિતાન્તકારે કમલાઙ્ઘ્રે  કમનીય પદ્મનાભ ।
કમલકર કુશેશયાધિવાસ પ્રિયકામોન્મથન ત્ર્યધીશવન્દ્ય॥ ૨૯-૪૩॥
અઘહર રઘુનાથ યાદવેશ પ્રિયભૂદેવ પરાત્પરામરેજ્ય ।
હલધર દુરિતાપહ પ્રણમ્ય ત્રિગુણવ્યાપ્ત જગત્ત્રિકાલદક્ષ॥ ૨૯-૪૪॥
દનુજકુલવિનાશનૈકકર્મન્નનઘારૂઢફણીશ કંસકાલ ।
રવિશશિનયન પ્રગલ્ભચેષ્ટ પ્રધુતધ્વાન્ત નવામ્બુદાભ મેશ॥ ૨૯-૪૫॥
મખ મખધર માતૃબદ્ધદામન્નવનીતપ્રિય બલ્લવીગણેશ ।
અઘબકવૃષકેશિપૂતનાન્ત ત્રિશિરોવાલિદશાસ્યભેદકારિન્॥ ૨૯-૪૬॥

નરકમુરવિનાશ બાણદોઃકૃત્ત્રિપુરારીજ્ય  સુદામમિત્ર સેવ્ય ।
ભવતરણિવહિત્રપાદપદ્મ પ્રકટૈશ્વર્ય પુરાણ પૂર્ણબાહો॥ ૨૯-૪૭॥
બહુજનિસુકૃતાપ્ય મઙ્ગલાર્હ  શ્રુતિવેદ્ય શ્રુતિધામ શાન્તશુદ્ધ ।
તવ વરદ વરેણ્યમઙ્ઘ્રિયુગ્મં  શરણં પ્રાપ્તમઘાર્દિતં   પ્રપાહિ॥ ૨૯-૪૮॥
ન હિ મમ ગતિદં પુરાણપુંસોઽન્યદિતિ પ્રાર્થનયા પ્રસીદઽમેદ્ય॥ ૨૯-૪૯॥
ઇતિ સ્તુતો જગન્નાથો ભક્ત્યા દેવેન શમ્ભુના ।
આવિર્બભૂવ સહસા માધવો ભક્તવત્સલઃ॥ ૨૯-૫૦॥
ઇતિ નારદપુરાણે ઉત્તરભાગે એકોનત્રિંશાધ્યાયાન્તર્ગતં 

શમ્ભુકૃતં વિષ્ણુસ્તોત્રં સમાપ્તમ્ ।
બૃહન્નારદીયપુરાણ । ઉત્તરભાગ । અધ્યાય ૨૯/૩૯-૪૯॥

